
MUQADDIMA

0 ‘zbekistonda amalga oshirilayotgan o‘zgarishlar jamiyatimizni
igtisodiy, ijtimoiy, siyosiy va ma’naviy jihatdan jahonning eng
rivojlangan mamlakatlari gatoridan o‘rin olishida ijobiy natijalar
bermoqda. Respublika Oliy Majlisi tomonidan gabul gilingan
“Kadrlar tayyorlash milliy dasturi” muhim tarixiy hujjat bo‘lib,
undata’lim tizimini tubdan isloh gilish, bu tizimni dunyoning ilg‘or,
demokratik davlatlari darajasiga yetkazish va yosh kadrlami yuksak
ma’naviy-axlogiy ruhda, chuqur bilim egasi qilib tarbiyalash magsadi
go‘yilgan.

Keyingi vaqtda boshga sohalarda bo‘lgani kabi, oliy ta’lim
tizimida ham ko‘pgina amaliy tadbirlar amalga oshirilmoqda.
Xususan, pedagogika oliy o‘quv yurtlarining badiiy grafika
fakultetlarida yosh pedagog-rassomlami tayyorlash bo‘yicha Davlat
ta’lim standartlari, yangi o‘quv rejalari, dasturlari tuzilmoqda, o ‘quv
go‘llanma, darslik va metodik tavsiyalar yaratilmoqda. Respublika
oliy o‘quv yurtlari va ilmiy tadgigot institutlarida yoshlarga milliy
san’at namunalarini o‘qitishning ilmiy asoslangan yangi shakli,
metodlari ishlab chigilmogda hamda yoshlami badiiy va estetik
jihatdan tarbiyalab, voyaga yetkazish borasida ko‘plab ilmiy
tadgiqotlar olib borilmogda.

Yoshlami barkamol etib tarbiyalashda tasviriy san’at, xususan,
galamtasvir fani alohida ahamiyat kasb etadi. Bu esa, 0‘z navbatida,
oliy o‘quv yurtlarida o‘gitilayotgan maxsus fanlaming chuqur va
asosli bo“lishini tagozo etadi, pedagog, olim va rassomlar zimmasiga
yuksak mas’uliyat yuklaydi.

Qalamtasvir predmeti badiiy grafika fakultetlarida o“gitiladigan
barcha maxsus fanlaming asosi hisoblanadi va ular o‘rtasida bevosita
bog‘liglikni ta’minlaydi. Qalamtasvir borasida yetarli bilim va
malakani egallamay turib, talaba kompozitsiya, rangtasvir,
haykaltaroshlik, xalg amaliy san’ati va boshqa mutaxassislik fanlarini
yuqori darajada o‘zlashtira olmaydi.

Hozirgi vaqtda pedagogika universitetlari va institutlari badiiy
grafika fakultetlarida galamtasvir fanini o‘gitishning nazariy va
metodik asoslarini ishlab chigish va ilmiy jihatdan asoslangan yangi
yo‘li, shakli, mazmuni hamda metodlarini takomillashtirish dolzarb
masalalardan hisoblanadi. Ular quyidagilardan iborat:

1.Tasviriy san’at fanini davlat standartlari asosida o'gitishning
istigbol yo‘llarini ishlab chigish.

2. Tasviriy san’at ixtisosligi bo‘yicha oliy o‘quv yurtlarida
mutaxassis rassom-pedagoglafrni tayyorlovchi muassasalar ish
faoliyatini ilmiy-uslubiy jihatdan tahlil etish.

3. Mahalliy manbalardan foydalanshni keng yo‘lga qo‘yish orgali
talabalaming yugori malakali, Vatanga sadoqatli, milliy hamdajahon
xalglari san’atini mukammal biladigan, o‘tmish madaniyatimizni
sevadigan mutaxassislar bo‘lib yetishishlarini ta’minlash.

4. 0 ‘rta maxsus, kasb-hunar kollejlari uchun galamtasvir fanini
nazariy va amaliy jihatdan yuksak darajada biladigan, zamonaviy
axborot texnologiyalari bilan qurollangan pedagog kadrlarni
tayyorlash.

Mazkur darslik Nizomiy nomidagi Toshkent Davlat pedagogika
universiteti badiiy grafika fakultetida o ‘tkazilgan ko“p yillik tajriba-
sinov mashg‘ulotlari asosida yaratilgan. Unda galamtasviming
magsad va vazifalari, tasvirlash metodlari tarixidan lavhalar, tasviriy
san’at, xususan, galamtasviming asosiy qgonun-qoidalari, o‘quv
galamtasviri kabi masalalar o‘rin olgan. Pedagogika oliy o‘quv
yurtlari 1 va 2-kurs bakalavriat talabalariga mo‘ljallangan ushbu
darslikdan tasviriy san’at sohasi mutaxassislari, kasb-hunar kollejlari
o‘quvchilari, metodistlar ham foydalanishlari mumkin.



